Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 23. mart 2026. godine - nedjelja, 29. mart 2026. godine

Promjenjivo i hladno vrijeme, snijeg i susnježica – samo povremeno povećane količine polena topole, jaena i čempresa.

Samo u jednom dijelu sedmice od ponedjeljka do petka bili su povoljni uslovi za let polena od drveća koje u ovom trenutku otpušta polen u zrak. Vrijeme sunčano sa temperaturama koje su bile prave proljetne izmamilo je polen tako da su zabilježene umjerene do visoke koncentracije polena u zraku.
U tom periodu, na području Tešnja dominirao je polen čempresa i to u visokim koncentracijama. Najveća koncentracija polena čempresa zabilježena je 26. marta od preko 1000 pz/m3 vazduha, nešto niža je bila koncentracija polena graba. Našim fenološkim opažanjima breza na području Tešnja polahko ulazi u punu cvatnju te će njenog polena u zraku u narednim danima biti sve više što će naravno ovisiti o vremenskim prilikama. Već ranije smo konstatovali da je završena cvatnja lijeske i johe, još poneko polenovo zrno se može naći porijeklom od grmova i stabala sa visočijih područja. Polahko prolazi i vrhunac cvatnje topole, jasena i brijesta.
Cvjetanje vrba (Salix) se nastavlja. Količina polena vrba bit će niska do umjerena, ovisno o okolnim vrstama vrba i njihovoj fazi cvjetanja. Trenutno, prilično neuobičajeno proljetno vrijeme ne dopušta puno više. Količina polena javora i dalje će ovisiti o cvatnji vjetrom oprašivanog jasenolisnog javora u nadolazećim danima.
Nešto drugačije stanje je na području koje pokriva mjerna stanica u Zenici.
[bookmark: _GoBack]Topola, breza i jasen čija stabla nalazimo u zeničkim gradskim parkovima, uz gradske saobračajnice te uz vodotok rijeke Bosne i drugih rijeka u Zenici su u punoj cvatnji i količina njihovog polena varirala je između umjerenih do visokih koncentracija, slično stanje je i sa polenom čempresa. Stabla javora posebno jasenolisnog javora su takođe u punoj cvatnji i doprinose bogatijem polenskom spektru.
I na području Zenice na osnovu analize sedmičnih uzoraka da se zaključiti da je završena cvatnja lijeske, johe i brijesta.
U danima pred nama očekuje se značajnije prisustvo polena breze i graba koji tek ulaze u punu cvatnju.
Na najjužnijem dijelu Zeničko-dobojskog kantona u Visokom, a što je u skladu i sa nadmorskom visinom i klimom u polenskom spektru dominirao je polen čempresa, jasena i topole koji su u punoj cvatnji na ovom području. Polen ovih drvenastih formi prisutan je u umjerenim i visokim koncentracijama.
U polenskom spektru u Visokom prisutan je još i polen javora i vrbe u niskim do blago umjerenim koncentracijama.
Oborine sa kišom i susnježicom na nižim područjima i značajnijim količinama snijega na višim dijelovima u drugom dijelu sedmice od petka do nedjelje, značajno su smanjile koncentracije polena svih biljaka koje otpuštaju polen.
U ovim danima evidentirane su niske dnevne koncentracije polena u zraku kao i dani potpunog izostanka polena.
U periodu pred nama očekujemo na svim mjernim stanicama značajnje prisusutvo polena breze i graba, a njihove koncentracije će potpuno ovisiti o vremenskim prilikama koje budu preovladavale.

